It-3 Ħadd tar-Randan

Sena A

“Kristu: Għajn ta’ Ilma tnixxi għal ħajja ta’ dejjem”

TALBA TAL-FIDILI
Ċelebrant

Ħuti għeżież, Alla l-Missier iridna nadurawh fl-Ispirtu u l-verità. Induru lejh ma’ Ġesù, li bid-don tal-Ispirtu jagħtina l-ilma ħaj li jaqta’ l-għatx tagħna għall-verità.

Intenzjonijiet
1. Għal dawk l-adulti li qegħdin ihejju ruħhom  biex jirċievu s-sagramenti tal-bidu tal-ħajja nisranija fil-lejl tal-Għid. Nitolbu...

2. Għall-bnedmin li huma emarġinati, u għall-minoranzi etniċi li mhumiex rispettati f’pajjiżhom. Nitolbu...

3. Għal dawk li huma bil-għatx tal-verità, biex jaslu għaliha bl-għajnuna ta’ dawk li jgħinuhom bil-paċenzja. Nitolbu...

4. Għalina, biex napprezzaw id-don tal-fidi li ksibna fil-magħmudija tagħna, u ngħixu dan ir-Randan bħala żmien ta’ tiġdid. Nitolbu... 

Ċelebrant

O Alla, għajn ta’ kull ħajja, lill-bnedmin bil-għatx toffrilhom l-ilma ħaj tal-grazzja li toħroġ mill-blata li hu Kristu. Agħti lill-poplu nisrani d-don tal-Ispirtu, biex jistqarr il-fidi tiegħu u jasal jadurak fl-Ispirtu u l-verità.  Bi Kristu Sidna. Ammen. 

